
	     1.Անհրաժեշտությունը

	
	ՀՀ կառավարության որոշման Նախագծի ընդունումը պայմանավորված է ոռոգման համակարգում առաջացած որոշ աշխատանքներ իրականացնելու, ինչպես նաև Ջրային կոմիտեի տեխնիկական հագեցվածությունը բարելավելու անհրաժեշտությամբ։

	
	 2.Ընթացիկ իրավիճակը և խնդիրները

Ոռոգման համակարգի հիմնանորոգման շրջանակներում անհրաժեշտություն է առաջացել իրականացնել. 
«Արազափ-1» պոմպակայանի մղման խողովակաշարի 1-ին փուլի հիմնանորոգման համար 26.11.2024թ. կնքված 726,000.0 հազար դրամի չափով պայմանագրից (Պայմանագրի ծածկագիրը՝ ՋԿ-ՀԲՄԱՇՁԲ-24/5-Ա-3) 2024թ. վճարվել է 108,900.0 հազար դրամ կանխավճար։ Հաշվի առնելով ՀՀ 2025 թվականի պետական բյուջեով այս օբյեկտի համար հատկացված գումարի չափը՝ 2025 թվականին տվյալ աշխատանքի համար կնքվել է համաձայնագիր՝ 580,999.1 հազար դրամով, հետևաբար, առաջարկվում է հատկացնել ևս 36,100.9 հազար դրամ՝ սահմանված աշխատանքներն ամբողջությամբ իրականացնելու համար։
«Արարատ համայնքի Արարատ բնակավայրի վարչական տարածքում ջրագծի հիմնանորոգում» օբյեկտի մասով շինարարական աշխատանքների համար կնքված պայմանագրի (Պայմանագրի ծածկագիրը՝ ՋԿ-ՀԲՄԱՇՁԲ-24/8-Ա-1) գինը կազմում է 25,587.0 հազար դրամ (նախահաշվային գինը՝  29,810.0 հազար դրամ), իսկ ՀՀ 2025թ. պետական բյուջեով հատկացվել է  25,301.3 հազար դրամ՝ 285.7 հազար դրամով պակաս։ Կապալառու ընկերության կողմից ներկայացված կատարողական ակտերի և փոփոխված ծավալաթերթի համադրման արդյունքում պարզվել է, որ 285.7 հազար դրամի փոխարեն անհրաժեշտ է ընդամենը 145.5 հազար դրամ՝ կապալառու ընկերությանը ամբողջ գումարը վճարելու համար։
 «Մելիորացիա» ՓԲԸ-ի 2025թ. 1-ին կիսամյակի արդյունքներով արձանագրվել է, որ դրենաժային ցանցներից դուրս բերվող հանույթի ծավալները նախատեսվածից ավել են, և անհրաժեշտ են լրացուցիչ ֆինանսական միջոցներ, որի համար սույն նախագծով առաջարկվում է 2,020.0 հազար դրամ վերաբաշխել ծավալային աշխատանքների տեխնիկական հսկողության համար նախատեսված գումարների՝ գնումների արդյունքում առաջացած տնտեսումներից։ 
Ջրային կոմիտեի աշխատանքներն ավելի արդյունավետ կազմակերպելու նպատակով՝ «Ջրի և ոռոգման ծառայությունների բարելավման ծրագիր WISE և այլ ծրագրեր իրականցնելու համար անհրաժեշտություն է առաջացել ներգրավել խորհրդատուներ։ Ներկա պահին արդեն կնքվել է 10 պայմանագիր, առաջիկայում կկնքվեն նոր պայմանագրեր։ Ներգրավված աշխատակիցներին աշխատանքային պատշաճ պայմաններերով ապահովելու,  ինչպես նաև, հաշվի առնելով, որ աշխատանքային գրոծընթացում հաճախակի կիրառվող առցանց ծրագրերի արդյունավետ օգտագործումը պահանջում է  բարձր հզորության և արդիական տեխնիկական պարամետրերով հագեցած համակարգիչներ, մասնավորապես GIS (Ջրի կառավարման համակարգ)  ծրագրից օգտվելու համար) Ջրային կոմիտեի  աշխատակազմի գրասենյակային գույքը և համակարգչային տեխնիկան  արդիականացնելու համար անհրաժեշտ է վարչական ապարատի պահպանման ծախսերն ավելացնել 16,755.0 հազար դրամով։ 
2025 թվականի մարտ ամսին Ջրային կոմիտեի կողմից շրջանառվող ՀՀ կառավարության այլ որոշման նախագծով առաջարկվել էր ՀՀ 2025 թվականի պետական բյուջեով Ջրային կոմիտեի գործուղման ծախսերն ավելացնել, որին ի պատասխան՝ ՀՀ ֆինանսների նախարարության կողմից առաջարկվել էր միջոցների հատկացմանն անդրադառնալ պահանջարկի առաջացման դեպքում՝ հնարավոր ազատ միջոցների վերաբաշխմամբ: 2023 և 2024 թվականների յուրաքանչյուր տարվա ՀՀ պետական բյուջեով ներքին գործուղման ծախսերի համար Ջրային կոմիտեին հատկացվել է 8,885.3 հազար դրամ, իսկ ՀՀ 2025 թվականի բյուջետային գործընթացի շրջանակներում՝ վարչական ապարատի ծախսերի 4 տոկոսի կրճատման արդյունքում, ՀՀ 2025 թվականի բյուջեի նախագծով նախատեսված 8,885.3 հազար դրամը նվազել է՝ կազմելով 4,739.3 հազար դրամ։ 18.08.2025թ․ վարչական ապարատի պահպանման ծախսերի «Էներգետիկ ծառայություններ» հոդվածից ծանուցագրով 500.0 հազար դրամ է վերաբաշխվել «Ներքին գործուղումներ» հոդվածին, սակայն 27.08.2025թ.դրությամբ գործուղման ծախսերի մասով մնացորդը կազմում է 201.0 հազար դրամ։ Հաշվի առնելով, որ ՀՀ 2025 թվականի պետական բյուջեով Ջրային կոմիտեին հատկացված կապիտալ ծախսերը 2024 թվականի համեմատ աճել են 3,690,766.8 հազար դրամով, ՀՀ 2025 թվականի պետական բյուջեի «1004 ոռոգման համակարգի առողջացում» ծրագրի «31002 Ոռոգման համակարգերի հիմնանորոգում» և «31009 Օրվա կարգավորման ջրավազանների կառուցում և վերակառուցում» միջոցառումների շրջանակներում իրականացվում և մինչև տարեվերջ կիրականացվեն մեծածավալ շինարարական աշխատանքներ։ Պատասխանատու ստորաբաժանումները ևս գնահատել են գործուղման  և վառելիքի մասով մինչև  տարեվերջ անհրաժեշտ կարիքները, որի արդյւնքում առաջարկվում է գործուղման ծախսերն ավելացնել նվազեցվածի չափով՝ 4,146.0 հազար դրամով, իսկ վառելիքի ծախսերը՝ 2,500.0 հազար դրամով։
Միաժամանակ, սույն նախագծով առաջարկվում է «1004 Ոռոգման համակարգի առողջացում» ծրագրի «11001 Ոռոգում-ջրառ իրականացնող կազմակերպություններին ֆինանսական աջակցության տրամադրում» միջոցառմանը ՀՀ 2025 թվականի պետական բյուջեով 4-րդ եռամսյակում հատկացված գումարը տեղափոխել 3-րդ եռամսյակ՝ հիմք ընդունելով «Էներգետիկայի մասին» ՀՀ օրենքի փոփոխությամբ պայմանավորված «Ջրառ» ՓԲԸ-ի՝ էներգետիկական մեծածախ շուկային միանալու և բանկային երաշխիքի ապահովման հանգամանքը։



	
	

	
	3. Տվյալ բնագավառում իրականացվող քաղաքականությունը
        
Սույն որոշման նախագծով պահանջվող գումարը կազմում է 61,667.4 հազար դրամ, որն առաջարկվում է վերաբաշխել ՀՀ 2025 թվականի պետական բյուջեի «Ոռոգման համակարգի առողջացում» ծրագրի «Ոռոգման համակարգի հիմնանորոգում» (59,647.4 հազար դրամ) և «Կոլեկտորադրենաժային ծառայություններ» ծրագրի «Կոլեկտորադրենաժային ցանցերի պահպանում և շահագործում» (2,020.0 հազար դրամ) միջոցառումների՝ գնումների արդյունքում առաջացած տնտեսումներից։ 


	
	4.Կարգավորման նպատակը և բնույթը
Ոռոգման համակարգում առաջացած որոշ աշխատանքներ ավարտին հասցնելու և վարչական ապարատի տեխնիկական հագեցվածությունը բարելավելու համար։

	
	5. Նախագծի մշակման գործընթացում ներգրավված ինստիտուտները և անձինք

	
	Որոշման նախագիծը մշակվել է ՀՀ ՏԿԵՆ ջրային կոմիտեի կողմից։

	  
	6.Ակնկալվող արդյունքը
Ոռոգման համակարգում որոշ աշխատանքների իրականացում, վարչական ապարատի տեխնիկական հագեցվածության բարելավում։ 
   7․Տեղեկատվություն Նախագծի ընդունման առնչությամբ ընդունվելիք այլ իրավական ակտերի կամ դրանց ընդունման անհրաժեշտության բացակայության մասին․
    Սույն նախագծի ընդունումը Հայաստանի Հանրապետության այլ իրավական ակտերում փոփոխություններ և լրացումներ կատարելու անհրաժեշտություն չի առաջացնում:
7  8․Տեղեկատվություն իրավական ակտն ընդունելու դեպքում ՀՀ պետական բյուջեի եկամուտներում և ծախսերում սպասվելիք փոփոխությունների մասին
Նախագծի ընդունման դեպքում ՀՀ պետական բյուջեի եկամուտներում և ծախսերում փոփոխություններ չեն նախատեսվում։
 

	
	 9. Կապը ռազմավարական փաստաթղթերի հետ, Հայաստանի վերափոխման ռազմավարություն 2050, Կառավարության 2021-2026թթ. ծրագիր, ոլորտային և/կամ այլ ռազմավարություններ

  ՀՀ կառավարության 18.11.2021թ. N 1902-Լ որոշման ՏԿԵՆ բաժնի 80.2  միջոցառում։ 



